
   Райондин администрацияйиъ

(Аьхир 2-пи машнаъ)

18-пи октябриъ райадминистрацияйин конференц-залиъ «Хивский
район»МО-йин администрацияйин глава Ярмет Ярметовдин регьберваликкди
райадминистрацияйин нубатнан совещание гъабхьну. Дидин ляхниъ
райадминистрацияйин гъуллугъчйири, райцентрйиин али бязи идарйирин
руководителари иштирак гъапIну.

Совещание ачмиш апIури, райондин главайи коронавирусдин
пандемияйихъди аьлакьалу вуйи аьгьвалат ихь уьлкейиъ, гьадму гьисабнаан вуди
Дагъустандиъра гъагъиб вуди гъубзнайиваликан, ихь райондин больницайиъ
COVID-19 кади иццурайи 5 кас, хъа хулариъра иццурайи 25 кас дахънайиваликан

гъапнийи. Дугъу гьацира коронавирусдин инфекцияйихъди, гриппдихъди, ОРВИ-
йихъди женг зигбан бадали санэпиднадзорин теклифар хъайи-хъайиси кIули духну
ккуниваликан, яни жюрбежюр серенжемар кIули гъахруган гизаф инсанар уч духьну
даккниваликан, масочный режимдиин дюзди аьмал дапIну ккуниваликан, COVID-
19-диз аькси вакцинайин рубар йивуб лазим вуйиваликан гъапну.

Совещаниейиин гъулху Дербент  шагьрин статистикайин отделин хив райондиъ
айи кIулин пишекар-эксперт Руслан Гаджимагомедовди агьалйирин перепись
гъабхбахъ Хив райондиъра хъюгънайиваликан, перепись гъабхбан бадали
райондиъ 6 стационарный переписной участокар айиваликан, перепись кIули
гъабхбан къайдйирихъди, дидин метлебдихъди агьалйир таниш апIурайиваликан
хабар тувну.

Райадминистрацияйин главайин заместитель Мирзабек Багичевди райондин
Гъалибвалин паркдиъ 15-пи октябриъ призывникар армияйин жергйириз гьаъбаз
тялукь дапIнайи серенжем кIули гъубшуваликан ва райондин бязи идарйириъ
тревожный сигнализацияйин кнопкйир диврайиваликан гъапну.

Райадминистрацияйин экономикайин, инвестицйирин, бицIи
предпринимательствойин отделин начальник Гаджибег Рамазановди ихь
райондиъ «Местные инициативы» ччвур али проектдин бинайиинди диврайи
объектарикан, дурар диврайиган алахъурайи бязи проблемйирикан ктитну.

РОО-йин начальник Назаряли Тарлановди райондин вари мектебарин класс
ужуб манишнахъди тямин дапIнайиваликан, 16-пи октябриъ чав Махачкалайиъ РД-
йин образованиейин ва илимдин министерствойиъ кIули гъубшу совещаниейиъ
иштирак гъапIуваликан, думу совещаниейиъ Махачкала шагьрин 51-пи нумрайин
лицейиъ сар ученикди мектебдиъ урхурайи жара бай гъакIвалихъди аьлакьалу
вуйи ва жара месэлйир гьял гъапIуваликан, ва думу месэла ихь райондин
мялимарихъди вуйи совещаниейиин гьял апIруваликан гъапну. Назаряли
Аслановичди гьацира 26-пи октябриъ мектебдиъ киврайи вари асас предметариан
олимпиадйирин муниципальный этап ккебгъруваликан, думу олимпиадйир Хиварин
гъулан СОШ-дин бинайиинди кIули гъахруваликан хабар тувну.

Финансарин ва налогарин отделин начальник Абдулгамид Беговди чпин
работникари ццийин 9 вазлин ляхнин отчет гьязур апIурайиваликан, райондин
бюджетный вари идарйириз октябрин вазлин маважибдин пулар
хъадапIнайиваликан, налогар уч апIбан жигьатнаан арайиз дуфнайи бязи
дигиш`валарикан совещаниейин иштиракчйир хабардар гъапIну.

Культурайин, спортдин, жигьиларин политикайин ва туризмйин отделин
начальник Казбек Казиевди чан улхбариъ къайд гъапIиганси, РКДЦ-йиъ, ЦБС-диъ
ва райондин музейиъ сигнализация дивна, 21-пи октябриъ Дербент шагьриъ айи
табасаран халкьдин театриъ «Сижар» ччвур али тамаши улупуру, 25-пи октябриъ
«Аьхюдарин сес» ччвур али конкурсдин сабпи этап кIули гъабхуру, райондиъ
туристический майдан дивну ккудубкIну ва багарихьди душв ачмиш апIбаз тялукь
вуйи серенжемра кIули гъабхуру.

Гъулан мяишатдин ва жилин месэлйириз лигру отделин начальник Байрамбег
Кучувди райондин гъулан мяишатдин карханйири республикайин гъулан мяишатдин
мейъар масу тувру ярмаркайиъ иштирак гъапIуваликан, бязи мяишатар, гьадму
гьисабнаан вуди «Юзбековский», «Цудукский» СПК-йир, «Яракк» ччвур али ООО
чвлин мягьсуларин тумар урзбахъ хъюгънайиваликан, райондин мяишатари вари
сабишвлан гъадагъиган 700 гектарин майднариъ изнар дапIнайиваликан, мал-
къара галариз кюч апIбаз гьязур шулайиваликан хабар тувну.

Совещаниейиин гьацира «Служба единого заказчика, ЖКХ и капитального
строительства» МБУ-йин руководитель  Гаджибала Ибрагимов, «село Хив» гъулан
поселениейин муниципальный образованиейин администрацияйин глава Фахрудин
Рамазанов ва жара юлдшар гъулхну. Дурари чпи апIурайи ляхнарикан жикъи
информацйир тувну.

Совещаниейиин гьял гъапIу вари месэлйириан Ярмет Ярметовра гъулхну ва
бязи руководителариз дугъу кIул`инди месэлйириан кьатI`и теклифар ва
табшуругъар тувну.

Пресс-центр.

Райадминистрацияйин нубатнан
совещаниейин гьякьнаан мялумат

«Гьюрматлу Сергей Алимович, РД-йин Главайин заан ва жавабдар
гъуллугъниина ктагъувал Увуз Хив райондин агьалйирин ва йиз терефнаан лап
кIваантIан мубарак апIураза. Багарихьди РД-йин Халкьдин Собраниейин
депутатарди кадагънайидари Ув`ина духнайи лайикьлу ихтибарвали Увуз айи
авторитетдин ва руководителин аьхю тажрубайин гьякьнаан, читин месэлйир
Увхьан гьял апIуз удукьрувалин гьякьнаан шагьидвал апIура.

Уву ляхнин саб жикъи вахтнан муддатнаъ дагъустанлуйирин мурадар-
метлебар кIулиз адагъуз шлур вуйивал субут гъапIунва.

Иллагьки яв жягьтлувалин ляхнари туризм, АПК, промышленность, рякъяр
ккивбан, аьтрафар безетмиш апIбан ляхнар улихьна гъахбан проектар уьмриз
кечирмиш апIбаз мумкинвал тувну. Мидланна гъайри РД-йин руководствойи
муниципалитетарихъди гъахурайи ляхинна ужуб къайдайиккна гъафну.

Активноди ва бегьерлувалиинди апIру ляхниъ Увухъ мюгькам сагъ`вал,
кьувватар ва инаншмиш`вал хьувал ккун апIураза»,-гъапну Я.Ярметовди.

Хив райондин глава Ярмет Ярметовди РД-йин
Главайин гъуллугъниина ктагъувал Сергей

Меликовдиз мубарак гъапIну

Ухьуз мялум вуйиганси, 2021-пи йисан 12-пи сентябриъ Мягьячгъала
шагьриъ «Табасаран халкьдин чIал, литература, культура ва тарих: накь, гъи,
закур» кIуру серенжем кIули гъубшнийи. Му мяракайиин аьлимар,
республикайин жавабдар ксар, диндин вакилар ва жарадар гъулхнийи. Дурари
чпин улхбариъ табасаран халкьдин чIалнакан, литературайикан, культурайикан
чпин фикрар гъапнийи.

Душв`ин асас доклад хьади удучIвну гъулху, Мягьячгъалайиъ айи
табасаран халкьдин агъсакъларин Советдин председатель Исамудин
Рамазановди бабан чIал аьгъю апIбахьди сабси, бицIири чан халкьдин
уьмрикан ва тарихдикан, культурайикан ва аьдатарикан, литературайикан ва
дуланажагъдиканра аьгъювалар гъадагъну ккуниваликан гъапну. Гьаддиз
гележегдиъ багъри чIал зяиф хьуз гъидритди, думу ахтармиш ва артмиш
апIурайи аьлимаризна шаирариз, мялимаризна журналистариз вари жюрейин
кюмек тувувал, дидхъан юкIв убгури, артмиш апIбахь хил гьивувал гъи,
гьюкмин руководителаринси, жергейин агьалйиринра важиблу вазифа дубхьну
ккунду гъапну.

Ав, гьамус учIруди дийигънайи месэлйирикан саб бабан чIал уьбхюб
дубхьна. Дагъустан гизаф миллетарин регион ву. Улихьди урус чIал цIибди
аьгъюди гъабхьнуш, гьамус думу варидариз аьгъя гъапишра, гъалатI даршул.
Хъа жвуван багъри чIал аьгъюдар цIидар адар.

Гьелбетда, урус чIал девлетлуб ву. Ухьу душв`ан гизаф гафар
ишлетмишра апIурахьа, гьадму саб вахтна дидихъди сабси, ихь чIалнан
девлетлувал дубгурадар кIуз даршул. Гьаддиз, эгер халкьди чан багъри чIал
дубгури гъабхьиш, дидихъди сабси культура, аьдатар, къайдйир, халкьдиз

ЧIал уьбхювал ихь

тялукь вуйи жюрбежюр ляхнарра гъудрузур.
Ухьуз рякъюрайиганси, гизаф жигьил хизанар районариан, гьадму

жигьатнаан вуди ухьухьра шагьрариз кюч шула. БицIидар мектебариъ,
бицIидарин багъариъ ужуйи вердиш шула. Абйир-бабар сифте кIул`ан хъюгъну
чпин бицIириз урус чIал аьгъю апIбиин машгъул шулу. Хъа гьадму мурадниинди
чибра дурарихъди урус чIалниинди улхуру. Натижайиъ бицIириз жвуван багъри
бабан чIал аьгъюра шулдар.

ЧIал артмиш, аьгъю хьпаз тясир апIурайи себебар гизаф а. Гьацдарикан
хъана саб обществойин кьадарсуз гизаф информация шула. Гьамус гьарсаб
гъулаъ телевизорар гъузри. Интернетра а. БицIидари саб дупну душвариан
улупурайи урус чIалниинди вуйидар дисура. Дугъаз сарун урус чIал аьгъю
хьуп`ина фикир дигиш шула. Му, гьелбетда, урус чIал аьгъю мапIан кIурайи
гаф дар. Ав, урус чIалра аьгъюди ккунду. Думу герек шула. Хъа багъри чIал
гъирагъ апIуб ужуб лишан даршул аьхир. Ухьуз рякъюрайиси, гъулариъра
кмиди бицIидар урус чIалниинди улхури шулу, жвуван чIалнан читин гафар
урус гафниинди эвез апIуру. Гьаз гъапиш, думу рягьятди кIуз шула. ЧIал аьгъю
апIбан бадали жвувахъди гюрюшмиш шулайи йишваъкьан багъри чIалниинди
гъулхиш, пис даршул. Му ухьуз тек-биртIан рякъюрадар. Саспи вахтари абйир-
бабар чпин хутларихъди урус чIалниинди улхури шула. Бязидари бабан чIал
гележегдиъ герек шуладар кIурира ерхьуру. Гьамцдар гафари кIвазра зиян
апIура. Гьамциб дюшюшнаъ мялимдин, абйир-бабарин роль аьхюб дубхьну
ккунду.

Мидихъди сабси, бабан чIал киврайи мялимдин ляхнин роль чав за
дарапIиш, думу жаради за дарапIур. Мялимди чав урхурайидарихьна, абйир-
бабарихьна ва мектебдин администрацияйихьна чан предметдин важиблувал
дубхну ккунду. Дугъу миллетдин ляхнарин девлетлувал, миллетдин культура,
тарих уьрхюрайивалра улупуб лазим ву. Гьаци дархьиш, ученикар киврайи
предметдихьна ярхлаанси янашмиш хьуб мумкин ву. Гьамци дархьбан бадали
мялимди учв ва чав киврайи предмет саймиш апIруси ляхин тешкил апIуб
лазим шула.

Жвуван бабан чIал уьбхбаъ, артмиш апIбаъ ерли газетди, телевидениейи
бицIи роль уйнамиш апIурадар.

Хъана сабсан гьамциб месэла а: ухькан ихь бязидари литература аьгъю
апIурадар, думу думукьан маракьлуб дарубси гьисаб апIура. Амма му дициб
дар. Табасаран эсерар гъурхиган гизаф дерин фикрарихъна гъюри шулу. Ухьуз
гьамус ихь багъри чIалниинди дибикIнайидар урус чIалназра таржума
дапIнайиб рякъюрахьуз. Дурар аьхю писателарин дибикIнайидарихъди саб
жергейиъ дивуз шулу.

Гьелбетда, чIал бадали конференцйириин докладар гьади удучIвну,
улхурира шула. Амма дид`инди проблема гьял дапIну ккудубкIуз даршул.
Гьаддиз гьаму «дявдиъ» жвуван багъри чIал уьбхбан бадали цIийи жюрйир,
гьамусдин деврин форматар ишлетмиш апIуб чарасуз ву.

Гирами-Эскер.

Россияйин Федерацияйин Яракьлу Кьувватарин жергйириз жигьил баяр
гъахру чвлинна кьюрдун призыв ккебгъна. Му призыв 31-пи декабризкьан
давам шулу. Чвлинган ва кьюрдну армияйиъ гъуллугъ апIуз ихь уьлкейиъ
вари сабишвлан гъадагъиган 127 агъзурилан гизаф жигьилар гъахуру.
Дагъустандиан армияйиз саки 3 агъзур кас гъахбан, хъа Хив ва Агъул
районариан саки 50 кас армияйиз гъахбан табшуругъ тувна.

2021-пи йисан 15-пи октябриъ райцентрйиин али Гъалибвалин паркдиъ
дивнайи мемориальный комплексдихь призывникар РФ-йин Армияйин
жергйириз гьапIбаз тялукь дапIнайи шадвалин серенжем кIули гъубшну. Му
серенжемдиз Хиварин гъулаъ айи идарйирин гъуллугъчйир, гъунши гъуларин
агьалйир, патлан дуфнайи хялар уч духьнайи. Душв`ин гвачIнин сяаьт йицIубдиъ
Хив ва Агъул районарин военный комиссар Пирмагомед Кубачевди жигьил
баяр армияйин жергйириз гьапIбаз тялукь вуйи серенжем ачмиш гъапIну ва
гьамци гъапну: «Гьамуну ражари хьур касдикан ибарат вуйи жигьиларин десте
армияйиз чпин Конституционный буржи тамам апIуз, Ватандиз гъуллугъ апIуз
гьапIрахьа. Учву Хив ва Агъул районарин военный комиссариатдин медсестра
Марият Абумислимовайихъди маршруткайихъди Махачкалайин призывной
пунктназ гъягъюрчва. Дина гъягъюрайи рякъюъ Марият Абумислимовайин
буйругъарихъ хъпехъурчва. Махачкалайиз хъуркьиган призывной комиссия
хъанара учв сагъламвализ лигуру. Сагъламвалин жигьатнаан учвуз
проблемйир ади гъахьиш, дурарикан комиссияйиз хабар тувру мумкинвал
шулчвуз.

Махачкалайиъ медицинский комиссияйи чан ляхин ккудубкIбалан
кьяляхъ, учв образованиейин дережайиз лигну, учву воинский частариан
дуфнайи вакиларин ихтиярназ тувру ва гьадрарин ихтиярнаъ шулчва.

Военный частариз гьадму вакиларихъди поездариъ вая автобусариъ ади
гъягъюрчва. Думу частариз рякъюъ учIвайиз улихьна учвуз военный форма
тувру. Думу форма дубгуз, чIур хьуз мигъитанай, фицики сарун учвуз цIийи
форма тувдар. Гъудубгу, чIур гъабхьи формайин ерина цIийиб учву учв пулихъ
масу гъадабгъуз мажбур шулчву.

Военный частариз гъягъюрайи рякъюъ ички, наркотический шейъар
ишлемиш апIуб, гражданский агьалйирихъди гафар апIуб, дурарихъди
аьлакьайиъ учIвуб гъадагъа апIурайи ляхин ву. Учвухьна рякъюз ипIру сухой
паекра тувру.

Войсковой частназ хъуркьиган учв абйир-бабариз войсковой частнан
телефонарин нумрийирикан, хъа командирариз учв абйир-бабарин телефонарин
нумрийирикан хабар тувай. Командирари ва абйир-бабари учв`инди дамагъ
апIруганси гъуллугъ апIинай. Учвуз ягъурлу рякъ ибшри!»

Шадвалин серенжемдиин гъулху муниципальный райондин главайин
заместитель Мирзабек Багичевди призывникарикан ихь абйирин ужудар адатар
давам апIури, армияйин жергйириъ намуслувалиинди гъуллугъ апIувал ккун
гъапIну ва «Хивский район» МО-йин администрацияйин главайин ва кIулди
чан терефнаан призывникариз армияйин жергйириъ гъуллугъ апIуз гъягъювал
мубарак ва гъуллугънаъ хъуркьувалар гъазанмиш апIуб, абйир-бабарихъди,
багахьлуйирихъди, дустарихъди аьлакьйир уьрхювал, чпиз туву насигьятар
кIулиз адагъувал ккун гъапIну.

Хъасин Пирмагомед Кубачевди ва Мирзабек Багичевди
призывникарихьна военный билетар тувну ва сабансан ражари дурариз
гъягъюрайи рякъ ягъурлуб хьувал ккун гъапIну.

Р.Балабеков.

Шад гьялариъ
армияйиз гьапIну

16-пи октябриъ Мажвгларин гъулан кьялан уьмуми образованиейин
мектебдиъ урхурайидар ва мялимар табасаранарин машгьур шаир Гюлбике
Уьмаровайихъди гюрюшмиш гъахьну. Гюрюш мектебдиъ табасаран чIалнан
дарсар киврайи мялим Мейлан Неджефовди ачмиш гъапIну ва Гюлбике
Уьмаровайин уьмрикан, дугъан яратмиш апIбарикан улхбан бадали мектебдин
директор Энвер Хидировдиз гаф тувну. Энвер Джавадовичди шаирин уьмрикан
ва дугъу яратмиш гъапIу шиърарикан, чапдиан удучIвнайи китабарикан
маракьлу сюгьбат гъапIну.

Хъасин гюрюшдиин гъулху Гюлбике Уьмаровайи табасаран чIалниинди
жюрбежюр эсерар яратмиш гъапIу писателарикан, шаирарикан ктитну ва
табасаран чIал уьбхбан бадали гъапIну ккундуш гъапну.

Гюрюшдиин гъулху райондин ЦБС-дин директор Зумрия
Сеидахмедовайи, райондин телевидениейин гъуллугъчи Инаят Рамазановайи,
Мажвгларин гъулан СОШ-дин мялим Мевлюдин Алискеровди шаир Гюлбике
Уьмаровайин эсерарикан ктитну ва дугъу табасаран чIал уьбхбак, думу
девлетлу апIбак киврайи пайнакан гъапну.

Шаирихъди вуйи гюрюшдиин мектебдиъ урхурайидари шаирин
шиърарикан, дурари чпиз гъапIу тясирнакан ктитну.

Гюрюшдиз тялукь вуди мектебдиъ Гюлбике Уьмаровайин эсерар кайи
китабарин выставкара дюзмиш дапIнайи.

Гюрюш шаирин шиърар урхбиинди ва баяр-шубари ялхъвнар апIбиинди
аьхирихъна гъафну.

Пресс-центр.

Шаирихъди гюрюш

 20-пи сентябрилан башламиш дапIну, Хив райондиъ варитIан успагьи
сес айи аьхюдарин арайиъ «Голос. Взрослые-2021» конкурс мялум дапIна.

Дидин тешкилатчйир райондин администрация ва культурайин, спортдин,
жигьиларин политикайин ва туризмдин отдел ву.

Му отделин кIулиъ айи Казбек Къазиевди мялум гъапIганси, аьхюдарин

арайиъ вуйи конкурс улихьнаси райондиъ кIули гъубшу «Голос. Дети-2021»
конкурсдиз ухшар вуйиб ва жигьиларинна аьхюдарин арайиъ мяълийир апIбан
устадвал кайидар ашкар апIбан бадали гъабхурайиб ву.

«Ич асас метлеб – Хив райондиъ мяълийир апIбан бажаранвал кайи
жигьилар ашкар ва дурарин вокалин удукьувалар артмиш апIувал вуйич.
Конкурс – райондин агьалйириз рягьятвал гъадабгъуз шлу маракьлу
серенжемси, мяълийирин ужударсдар устадариз вокалин искусствойиъ чпиз
айи удукьувалар улупуз ва лайикьлу пешкешар гъадагъуз мумкинвалра ву»,
– къайд гъапIну Къазиевди.

КIваин апIурача: Хив ра-йондин 16 йистIан артухъ яшар айи, хусуси
пишекарвалин (музыкайин) образование адру, амма мяълийир апIбан
бажаранвал кайи жигьилариз конкурсдиъ иштирак хьуз теклиф апIура.
Пишекарвалиинди мяълийир апIурайи устадариз конкурсдиъ иштирак хьуз
ихтияр адар. Мяълийир анжагъ бабан чIалниинди дапIну ккунду.

Конкурсдин гъалибчйир 3 этапдин натижайиъ 15-пи декабриъ Хив гъулаъ
айи райондин культурайин центриъ йигъну сяаьт шубубдиъ ашкар хьиди

Мяълийир апIуз юкIв
хъайидариз – конкурс

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК 25.10.2021

Мянфяаьтлу йимиш РЕСПУБЛИКА ДАГЕСТАН
АДМИНИСТРАЦИЯ МУНИЦИПАЛЬНОГО

ОБРАЗОВАНИЯ
«ХИВСКИЙ РАЙОН»

РАСПОРЯЖЕНИЕ
от 20 октября 2021 г.  №137-р

О назначении членов конкурсной  комиссии
 для проведения конкурса  по отбору кандидатур на

должность главы  муниципального образования
сельского поселения «сельсовет Ургинский»

В соответствии со  статьей 36 Федерального закона от 06
октября 2003 г №131-ФЗ «Об общих принципах организации местного
самоуправления в Российской Федерации», решением Собрания
депутатов муниципального образования сельского поселения
«сельсовет Ургинский» от 27 сентября 2021 г №10.

1.Назначить членами конкурсной комиссии для проведения
конкурса по отбору кандидатур на должность главы муниципального
образования сельского поселения «сельсовет Ургинский»;

- Исаева Аслана Исаевича – юриста администрации
муниципального образования «Хивский район»;

- Кучува Байрамбега Адаевича – начальника отдела
муниципального земельного контроля, земельных отношений и
сельского хозяйства администрации муниципального образования
«Хивский район».

2.Контроль над исполнением настоящего распоряжения
оставляю за собой.
          Глава администрации МО «Хивский район»  Я.А.Ярметов.

РЕСПУБЛИКА ДАГЕСТАН
АДМИНИСТРАЦИЯ МУНИЦИПАЛЬНОГО

ОБРАЗОВАНИЯ
«ХИВСКИЙ РАЙОН»

РАСПОРЯЖЕНИЕ
от 20 октября 2021 г.  №138-р

О назначении членов конкурсной  комиссии
 для проведения конкурса  по отбору кандидатур на

должность главы  муниципального образования
 сельского поселения «сельсовет Хореджский»

В соответствии со  статьей 36 Федерального закона от 06
октября 2003 г №131-ФЗ «Об общих принципах организации местного
самоуправления в Российской Федерации», решением Собрания
депутатов муниципального образования сельского поселения
«сельсовет Хореджский» от 04 октября 2021 г №8.

1.Назначить членами конкурсной комиссии для проведения
конкурса по отбору кандидатур на должность главы муниципального
образования сельского поселения «сельсовет Хореджский»;

- Исаева Аслана Исаевича – юриста администрации
муниципального образования «Хивский район»;

- Кучува Байрамбега Адаевича – начальника отдела
муниципального земельного контроля, земельных отношений и
сельского хозяйства администрации муниципального образования
«Хивский район».

2.Контроль над исполнением настоящего распоряжения
оставляю за собой.
          Глава администрации МО «Хивский район»  Я.А.Ярметов.

Йисан гьарсаб фаслиз чан лишнар хас ву. Чвулин вахтна табиаьтди уьру-
цIару, гъатху жюрбежюр рангарин «чит» алабхьну, дамагъ апIуру. Магьа чвлин
2-пи ваз гъябгъюра. Чюллер жюрбежюрейин рагнариинди албагура. Яни дамагъ
апIуз хъюбгъна. Гизаф ярхлаз гъягъруб даршра, либас лап гюрчегуб ву.

Гьаму вахтна, табиаьтдиин гьяйран гъахьидар, чантарра ккипну мейвйир
уч апIузра гъягъюри шулу. Учура шикIйир уч апIбан бадали нирин терефнахъ
хъайи ярквразди гъушча. Яркур сикинди вуйи. Увуз ерхьурайиюб анжагъ завуъ
айи хъютарин ва ликарикк гьар жюрейин рангарин халачиси яркьу дубхьнайи
кIажарин сес вуйи. Учура ярквраз учIвдар чвлин йисирвалиъ ахънийи. Хъа
ярквран гъирагъдихъан гъягъюрайи нирин мукьмарра ерхьури шуйи. Ярхлаз
гъушиган дидин мукьмарра ерхьури гъузундайи.

Саб вахтналан ярквран гюнейиз удучIвдариз нирин гъвалахъ хъайи
кIапIалсиб йишваъ уьру рангнан ишкIйирин, урхьарин, чимчарин ва жара
йимишарин гьарар гъяркъчуз. Мушваъ, иллагьки ишкIйир аьхюдар вуйи.
Дурарикан шлу уьру чай кIваъ ади учу ич чантйир ацIча.

Гьамус эрг`вал йивуру кIури, саб бицIи цIа ва душв`ин чайра гьапIча.
Гьамушв`ина яркур уьрхюрайи мешебегира адахъуру.

Хъа учу дуснайи йишвкан кIуз гизаф читинди вуйи. Гьаз гъапиш, душв
гьадмукьан гюрчег йишв вуйи. Уву кIарваки, мушв аьхю хялар кьабул апIуз
гьязурди айи йишв ву дупну. Дидин гъирагъдихъ керхнайи урхьарин кабари,
шикIйири, чрушин кмиди майдандин зиин алахьнайи жюрбежюр рангарин
кIажари душв гизаф гюрчегди албагнайи.

Мешебегийиз учухь гизаф шикIйир хьади гъяркъиган. Дурар масу тувуз
уч апIуз гьязур дапIнайидарси гъахьнийи.

-Дурар учуз уч дапIнайидар вуйич,-гъапиган, дугъу дурарикан ктитуб ккун
гъапIнийи.

Гьаз-вуш му гюрчег йимишар ва кюкйир шулайидариз ригъ алабхьру
терефнан уьлкйирин халкьари «хйин гъизил гюллер» кIура. ШикIйирин жюрйир
гизаф а, дурариин кIул`инди-кIул`инди чпин ччвурар ал. Дурарин варждилан
зиина сортар а. Амма шикIйир саймиш дарапIрайи ляхин адар.

Чайик кипрайиси, улихьди гизаф инсанари шикIдин гьарар арчлар ижми
апIуз ишлетмиш апIуйи. Бедендин сагъламвал мюгькам апIбан бадали иллагьки
шикIйирин йимишар мянфяаьтлу ву, чпин С, РР, К ва В витаминариинди. Ихь
бедендиз дурарикан хайир айи рякъяр гьисаб апIуз гизаф читин ву, герекра
адар. Дидин чай убхуб чIяаьн ву: саб хурагдин муччвриъ жвилли дапIнайи
шикIйириин гъубхьу саб астакан шид улубзну термосдиъ гъитуб ужу ву, 20-30
дакьикьайилан гъубхиш ужу ву. Му сад йигъандин кьадар ву. Ярквраз гъябгъюз
даккнидарихьан аптекдиан мижер (сироп), таблеткйир гъадагъуз шулу. Дурарин
ягълу вая каротолин хамриин, хилариин, швякьяриин, хъюхъниъ, фуниъ шулайи
зийнар тIуркIру йишвар сагъ апIбан бадали аьхю кюмек шулу.

ШикIйирин ччивар гизаф хайирлудар ву. Саб астакан жвюлли дапIнайи
ччивар 10 астакан штуъ дубхьну, гьар йигъан саб астакниъ айиб убхури
гъабхьиш, кIару ликIраъ ва гурдлариъ айи гъванар эрцIуру.

Бедендиъ витаминар цIиб гъахьиган, шикIйирин гъаришма дубхну ккунду.
Рудрар ва фун

иццурайиган, саб хурагдин
муччвриъ айи шикIйириин
саб астакниъ айи гъубхьу
шид улубзну, 8-12 сяаьтна
термосдиъ уьрхюру,
ктIарццуру. Йигъан 2-3
ражари гьацI астаккниъ айиб
убхуру.

Гастрит, жвурнан
пузыриъ гъванар айиган
шикIйир ишлетмиш апIуб
хайирлу ву.

Гьамци, гьарсарихьан,
шикIйир уч дапIну, дерццну,
дурар кьюрднура ишлетмиш
апIуз шулу. Эрццруган
шикIйирин ццилар адагъиш
ужу ву. Гъеерццу живарра,
кюкйирра герек гъюра.

Табиаьт ухьу бадали
девлетлу вуйиб аьгъяхьуз.
Думу уьбхюб ва дидкан ихь
сагъламвал бадали
мянфяаьт ктабгъуб ухьлан
асиллу вуйиб кIваълан
гьаъну ккундар.

Г.Эскеров.

ночь день ночь день ночь день ночь день ночь день ночь день ночь день

Облачность

Осадки

Атмосферное давление, 
мм.рт.ст.

685 681 689 687 686 687 686 686 688 686 686 687 686 687

Температура воздуха, ̊̊С +3 +10 +1 +2 +7 +14 +4 +11 +8 +14 +7 +14 +6 +14

Влажность воздуха, % 94 80 92 96 67 51 69 60 74 51 67 51 66 87

В В В В З В З В З Ю-В З В З В

1 3 1 2 1 1 1 1 1 1 1 1 1 2
Ветер м/с

Погода на неделю
25 октября 26 октября 27 октября 28 октября 29 октября 30 октября 31 октября


